
GOUVÈNÈ CUOMO LANSE KANPAY EDIKASYON PIBLIK POU ASIRE DWA 
TRAVAYÈ SALON MANIKI YO PWOTEJE 

 

Administrasyon Gouvènè a rejwenn patnè lokal ak kominotè yo nan premye 

aktivite sansibilizasyon jodia nan Manhattan; Lòt aktivite pral fèt nan kominote yo 

toupatou nan Eta New York  

 

Afich ki detaye Dwa Travayè Salon maniki yo ak Responsabilite Pwopriyete Salon 

maniki yo te disponib jodia nan sis lang 

 

Gouvènè Andrew M. Cuomo jodia te anonse lansman yon kanpay edikasyon piblik ak 

sanisbilizasyon ki fèt pou pi byen pwoteje travayè salon maniki yo kont abi ak risk sante. 

An patenarya avèk òganizasyon kominotè ak ofisyèl lokal yo, mannm yo nan 

administrasyon Gouvènè a ap òganize plizyè sesyon enfòmasyon toupatou nan eta ki 

pral ede travayè yo nan endistri salon maniki a konprann dwa yo epi asire ke 

pwopriyetè biznis yo nan otè responsabilite ak obligasyon yo daprè lalwa. Nan premye 

sesyon an, sa ki te fèt jodia nan Vil New York, patisipan yo te resevwa kopi pwojè lwa 

dwa travayè yo, fich enfòmasyon pou anplwaye yo sa ki detaye kijan pou jwenn yon 

lisans ak enfòmasyon sou sèvis karyè; ak fich enfòmasyon pou anplwayè yo ki bay 

detay sou kijan pou kòmanse yon salon maniki, enfòmasyon sou nouvo règleman ki 

gouvène salon yo ak enfòmasyon sou kijan biznis yo ka vini an konfòmite avèk lwa a.  

 

“Lè nou lanse kanpay sa a, nap pwopaje mo a nan tout endistri salon an ke yo dwe 

respekte dwa travayè yo,” Gouvènè Cuomo te deklare. “Nou pa pral tolere pwopriyetè 

biznis yo eksplwate anplwaye yo oswa kreye kondisyon travay ki pa ansekirite, e mwen 

ankouraje nenpòt moun ki gen konesans sou kalite abi sa yo pou kontakte liy telefòn 

Gwoup Travay la. Ansanm, nou pral asire ke yo trete tout travayè salon yo 

ekitableman.”  

Kanpay vize sa ap bay toulède travayè ak pwopriyetè salon maniki yo enfòmasyon sou 

lwa dwa travayè yo ak enfòmasyon lisans. Otorite yo, nan Depatman Deta, 

DepatmanTravay, Sante, Eta, Taks ak Finans, Biwo pou Nouvo Ameriken yo ak 

Komisyon Konpansasyon Travayè yo disponib sou plas pou diskite sou lwa enpòtan, 

règleman ak sèvis avèk patisipan yo nan aktivite a. Sesyon enfòmasyon jodia nan 

Manhattan te tradwi nan lang Panyòl, Chinwa ak Koreyen, ak sesyon adisyonèl nan 

plizyè lang pral anonse toupatou nan eta nan jou kap vini yo.  

 

Deklarasyon Dwa 
 

Yon Deklarasyon Dwa Travayè  – avèk kopi ki disponib nan lang Korean, Chinese, 

Spanish, English, Vietnamese, Nepali, Haitian Creole, Polish, Russian ak Italian – te 

distribye nan premye sesyon an ki te fèt jodia nan Manhattan, e li pral disponib nan tout 

lòt pwochen sesyon enfòmasyon yo. Dokiman sa a enfòme chak travayè nan langaj klè 

sou dwa yo pou yon salè legal ak yon anviwonman travay ki ansekirite, e li gen tou yon 

liy dirèk kote travayè yo ka mande kesyon epi depoze plent. Grasa nouvo règleman sa 

ki te adopte semèn sa a pa Gouvènè Cuomo, pwopriyetè salon yo dwe afiche nan yon 

kote ki vizib pou tout anplwaye yo ak pou piblik la.  

 

Fèy Enfòmasyon pou Travayè yo 
 

Yo te bay yon fèy enfòmasyon pou travayè salon  a patisipan yo nan fowòm nan. Fèy 

enfòmasyon an bay enfòmasyon pou ede travayè yo konprann dwa yo nan endistri 

salon maniki a. Spesyalman, fèy enfòmasyon an montre kijan pou jwenn yon lisans, ak 

dwa travayè yo osijè itilizasyon ekipman, afiche deklarasyon dwa, egzijans asirans ak 

salè komsadwa daprè lwa eta. Fèy enfòmasyon an detaye tou sèvis karyè ki disponib 

pou travayè yo enkli konsèy karyè, devlopman rezime, edikasyon debaz adilt enkli 

Angle kòm dezyèm lang, atelye sou karyè, konsiltasyon fòmasyon ak lòt resous 

kominotè yo.  

 

Fèy Enfòmasyon pou Anplwayè yo 
 

Yo te bay yon fèy enfòmasyon pou anplwayè salon yo a patisipan yo nan fowòm nan. 

Fèy enfòmasyon an souliye pami lòt bagay, kijan pou kòmanse komsadwa yon bzinis 

salon maniki ansanm avèk tout egzijans legal ak règleman yo ki gouvène fonksyonman 

yo. Spesyalman, fèy enfòmasyon an montre egzijans pou depoze yon lisans pou 

fonksyone yon biznis ak obligasyon pou anplwayè yo achte epi itilize ekipman, afiche 

deklarasyon dwa travayè yo, epi jwenn lisans pou responsabilite ak kosyon. Fèy 

enfòmasyon an enfòme biznis yo tou sou kijan pou yo vini an konfòmite avèk règ ak 

règleman yo.  

Egzamen Ajan Chimik 
 

Anplis de dokiman ak enfòmasyon ke yo te bay nan fowòm nan, yo te fè patisipan yo 

sonje ke nan diskresyon Gouvènè a, Depatman Sante Eta New York pral fè yon 

egzamen sou ajan chimik yo ki itilize nan salon yo. Depatman an pral konsilte avèk epi 

revize enfòmasyon syantifik yo ki soti nan Ajans Pwoteksyon Anviwonman Etazini, 

Sekirite Okipasyonèl ak Administrasyon Sante ak National Institute of Occupational 

Safety ak Sante pou konprann posibilite pou efè negatif nan pwodui chimik yo itilize nan 

salon maniki yo ak nivo ekspozisyon ke yo te montre ki te rive. 

 

Fè patenarya avèk Kominote a ansanm avèk Gwoup Biznis yo 
 

Anplis de ofisyèl yo nan gouvènman minisipal yo, eta ap travay avèk yon kantite biznis, 

kominote, patnè non-pwofi ak relijye yo pou ede edike pwopriyetè salon maniki yo 

ansanm avèk travayè yo epi enfòme sou refòm règleman ak efò aplikasyon. Gwoup la 

gen ladan:  

• National Asian Pacific American Women's Forum 

• National Council of Asian Pacific Americans 

• Adhikaar 

• National Employment Law Project 

• Miliann Kang, author of The Managed Hand: Race, Gender and the Body in 

Beauty Service Work 

• MinKwon Center for Community Action 

• New York Committee for Occupational Safety and Health 

• New York Lawyers for the Public Interest 

• Planned Parenthood of New York City 

• Korean-American Nail Salon Association 

• The New York Women's Chamber of Commerce 

• Hispanic Cosmetology Beauty Chamber of Commerce 

• Latino Justice PRLDEF 

• Sèvis Migrasyon Katolik 

 

Gouvènè a te lanse dènye Gwoup Travay Ranfòsman plizyè-ajans nan fason pou 

diminye sou abi travayè salon maniki yo. Nan kòmansman semèn sa a, Gouvènè a te 

entwodui  tou nouvo lejislasyon epi adopte règleman ijans ki fèt pou pwoteje travayè yo 

kont vyolasyon travay ak sante pa anplwayè yo. 

Nenpòt moun ki gen kesyon sou salon maniki yo, oswa ki gen enkyetid sou kondisyon 

travay ansekirite ak bon jan kalite salè ta dwe kontakte Liy Dirèk Gwoup Travay la nan 

1-888-469-7365. 

